[bookmark: _GoBack]Тэма: Час дзеясловаў.
Мэты: пазнаёміць з часам дзеясловаў, вучыць вызначаць час дзеясловаў па пытаннях; развіваць мысленне, узбагачаць слоўнік,развіваць граматычны лад маўлення вучняў;выхоўваць гасціннасць. Паважлівыя адносіны да сваякоў.
Абсталяванне: “Беларуская мова” частка 2: вучэбны дапаможнік для 3-га класа ўстаноў сярэдняй агульнай адукацыі з беларускай мовай навучання В.І.Свірыдзенка; сшытак, ручка, просты аловак;
Ход урока
1. Арганізацыйны момант
-Добры дзень! Наш урок мы адкрыем незвычайным ключом, які адчыняе ўсе дзверы. Як вы лічыце, што гэта за ключ? (Выказванні вучняў). 
Я прачытаю вам верш, а вы паспрабуйце здагадацца.
-Сябры, усмешкай вас вітаю,
Усміхніцеся ж і вы ў адказ.
Добрага настрою вам жадаю,
На ўроку паказаць вышэйшы клас.
Будзем дружна працаваць,
Будзем веды мы абагульняць.
А гасцям хвілін прыемных
Разам з намі адчуваць. (Усмешка). 
-Давайце ўсміхнёмся адно аднаму і пажадаем добрага дня.
Займіце, калі ласка, свае месцы – спачатку дзяўчынкі, затым хлопчыкі.
2. Праверка дамашняга задання
Практыкаванне 183, с.104
Уставіць прапушчаныя літары(дз,дз,ц,дз,ц.) У дзеясловах вызначце лік(сядзіць-адз.л,вудзіць-адз.л, трымціць-адз.л,,ходзяць-мн.л,, не кранаюць-мн.л,,шапнуў-адз.л,,клюе-адз.л.
    3.Чыстапісанне
Запішыце дату, класная работа.
Ра   слі   аму   дзі   клы   ма
Выпішыце, калі ласка, тыя спалучэнні літар, у якіх сустракаецца сярэдняе злучэнне.
Самыя ўважлівыя павінны былі здагадацца, якія словы мы будзем запісваць.
Давайце праверым вашу здагадку. Я буду задаваць пытанні. Ваша задача: праслухаўшы пытанні, акуратна, выконваючы нормы каліграфічнага пісьма, запісаць адказы ў сшытак. 
– У алфавіце гэта літара стаіць перад літарай С. (Р).
– У слове Беларусь гэтая галосная стаіць у другім складзе. (А).
– Гук, парны па мяккасці гуку [д]. (Дз).
– Другая літара ў слове “гісторыя”. (І).
– Літара, што абазначае зычны гук, два разы сустракаецца ў слове “мама”. (М).
– У беларускай мове о, э пішацца пад націскам, а замест іх яна пішацца не пад націскам. (А).
Выканайце вусна гука-літарны аналіз атрыманага слова.
Як завецца край, дзе вы нарадзіліся? (Радзіма).
Падбярыце сінонім да слова “Радзіма”. (Айчына, Бацькаўшчына, Беларусь). 
Размяркуйце словы-сінонімы ў алфавітным парадку. Запішыце.
Пакажыце “лайк” тыя, у каго запісана правільна, “дызлайк” тыя, хто памыліўся.
Чаму мы нашу краіну называем Радзімай? (Таму, што мы тут нарадзіліся).
Чаму свой край называем Айчынай? (Таму, што ён дастаўся нам ад нашых продкаў).
Як па-іншаму можна назваць Беларусь? (Сінявокая краіна, зямля пад белымі крыламі, край азёр і рэк, белая – таму, што гэтыя землі ў далёкім мінулым не змаглі захапіць ворагі. На Беларусі шмат буслоў – таму і называюць Беларусь зямлёю пад белымі крыламі).
2022 год быў аб’яўлены Годам гістарычнай памяці. 
Але ёсць і горкая памяць у нашай Айчыны. Амаль кожны чацвёрты жыхар Беларусі загінуў у гады Вялікай Айчыннай вайны. Сёння я прапаную вам выканаць заданні і аднавіць у памяці некаторыя падзеі таго часу. 
4. Паведамленне тэмы і мэт урока. 
Як вы думаеце, што абазначаюць вузельчыкі?
Давайце я вам спачатку раскажу адну гісторыю, а пасля вы паспрабуеце спрагназаваць задачы ўрока. 
Даўным-даўно, калі людзі яшчэ не ўмелі чытаць і пісаць, яны выкарыстоўвалі вяроўку з завязанымі на ёй вузельчыкамі. Вузельчыкі былі рознымі па памерах і кожны меў сваё прызначэнне. З іх дапамогай старажытныя народы маглі перадаваць паведамленне, запамінаць нешта важнае. Часта вузельчыкі нагадвалі пра тое, якія чалавек мае запасы і чым ён валодае.
Выраз “вузельчыкі на памяць” выкарыстоўваецца, калі людзі хочуць сказаць: “Запомні! Гэта важна!”. [с. 105-106]
Як вы лічыце, што нам неабходна будзе запомніць? 
Каб вызначыць тэму сённяшняга ўрока, я вам прапаную рашыць галаваломку – кросэнс. Для яе рашэння неабходна здагадацца, чым аб’яднаны малюнкі ў квадратах. Ісці патрэбна паслядоўна ад першага да восьмага квадрата. Дзявяты квадрат – гэта і ёсць тэма нашага ўрока. Якой жа тэмай аб’яднаны ўсе малюнкі?
Якія словы зашыфраваны на малюнках? (Танцаваць, бегчы, ляцець, есці, чытаць, спаць, спяваць, ехаць – дзеяслоў).
Пра што пойдзе гаворка на ўроку? (Пра дзеяслоў).
Якую тэму будзем вывучаць? (Часы дзеяслова).
Правільна. Сёння мы пазнаёмімся з часамі дзеяслова. 
Сёння на ўроку: пазнаёмімся (з часамі дзеяслова), папрактыкуемся(у знаходжанні дзеясловаў, вызначэнні яго часоў), праверым (свае веды па тэме).
Фізхвілінка для вачэй. Заданне на ўвагу
5. Работа па  тэме. 
Работа па падручніку.
У гады вайны шмат населеных пунктаў былі спалены разам з іх жыхарамі. Частку з іх аднавілі, некаторыя так і засталіся пахаванымі ў зямлі назаўсёды.
Ці знаёмы вам помнік Хатынь? Што вы пра яго ведаеце? Якія дзеясловы вы можаце падабраць, каб выказаць свае адносіны да трагедыі?
Практыкаванне 184, с.105 
· Прачытаем сказы з трох груп, паставім да іх пытанні(калі адбываецца дзеянне?), выпішам з тэксту дзеясловы.
Правіла с.105
· А ці ведаеце вы, што гарады  могуць быць героямі? Якія гарады-героі вам вядомы?
Ганаровага звання “горад-герой” у СССР былі ўдастоены 13 гарадоў, якія праславіліся сваёй гераічнай абаронай у гады Вялікай Айчыннай вайны. У Беларусі 2 гарады-героі: Мінск і Брэст. Праўда, калі гаварыць дакладней, то Мінск – горад-герой, а Брэст – крэпасць герой
Практыкаванне 187, с. 107 
· Запішам тэкст, паставіўшы ўсе дзеясловы ў цяперашні час.
6.Замацаванне.
   Пісьмо ў канверце (картка)
Заданне. Устаў прапушчаныя словы. Вызначы час і лік дзеясловаў.
          Мой дзядуля часта мне ________________________ пра вайну, пра гарады-героі. Ён ________________ сваімі ўспамінамі аб ваенным дзяцінстве. Дзядуля ________________, што такое артылерыя, хто такія партызаны. З яго расказаў я _______________ пра страшнае слова “блакада”. Але людзі ______________ ў перамогу, ______________ адзін аб адным.
 
Словы для даведкі: расказваць, дзяліцца, тлумачыць, даведацца, верыць, клапаціцца.
   Наш урок падыходзіць да заканчэння. Помніце! Людзі кажуць: “Добра пра вайну разважаць, ды не добра ў вайне ўдзельнічаць”.
Толькі той народ, які ведае і помніць гісторыю, герояў, можа быць свабодным і незалежным. Мы ўнукі герояў вайны, тых, хто падарыў нам мірнае неба над галавой, помнім пра дарагіх нам людзей.
6.	Дамашняе заданне
Практ. 189, с. 108
- Спісаць, вызначыць час дзеясловаў, выдзеленае слова разабраць па саставе.
    7. Вынік урока. Рэфлексія
- Што такое дзеяслоў?
-Якія часы мае дзеяслоў? Як іх вызначыць?
А закончыць урок мне хацелася б словамі С.Грахоўскага:
“Жыві, шукай, усё рабі як след,
Каб на Радзіме твой свяціўся след”























Дадатак 1
Пісьмо ў канверце (картка)
Заданне. Устаў прапушчаныя словы. Вызначы час дзеясловаў.
          Мой дзядуля часта мне ________________________ пра вайну, пра гарады-героі. Ён ________________ сваімі ўспамінамі аб ваенным дзяцінстве. Дзядуля ________________, што такое артылерыя, хто такія партызаны. З яго расказаў я _______________ пра страшнае слова “блакада”. Але людзі ______________ ў перамогу, ______________ адзін аб адным.
 
Словы для даведкі: расказваць, дзяліцца, тлумачыць, даведацца, верыць, клапаціцца.
 
 
Пісьмо ў канверце (картка)
Заданне. Устаў прапушчаныя словы. Вызначы час дзеясловаў.
          Спачатку вельмі цяжка _____________________ ў баявой сітуацыі і ____________________ боем. Хацелася самому __________________ і _______________ наперад. _______________ асабісты прыклад добра, але задача камандзіра – ________________ задачу.
 
Словы для даведкі: арыентавацца, кіраваць, ускочыць, пабегчы, паказаць, выканаць.


